
				এই পাতাটির মুদ্রণ সংশোধন করা প্রয়োজন। 
OVVo রবীন্দ্র-রচনাবলী
কোথায় চলব ? এবার একটু মোলায়েম করে জবাব দিয়ে । তোমার আলাপের প্রথম ধাক্কাতেই
আমার বুদ্ধি পরিষ্কার হয়ে এসেছে।
পথিক । শিবতারাইয়ে যেতে হবে । হুব্বা । শিবতারাইয়ে ? এই অমাবস্যারাত্রে ? সেখানে পালাটা কিসের ? পথিক । নন্দিসংকটের ভাঙা গড় ফিরে গাথবার পালা । হুকবা । ভাঙা গড় আমাকে দিয়ে গাথাবো ? দাদা, অন্ধকারে আমার চেহারাটা দেখতে পােচ্ছ না ।
বলেই এত বড়ো শক্ত কথাটা বললে । আমি হচ্ছি
পথিক । তুমি যেই হও-না কেন, দুখানা হাত আছে তো ? হুকবা । নেহাত না থাকলে নয় বলেই আছে, নইলে একে কিপথিক । হাতের পরিচয় মুখের কথায় হয় না, যথাস্থানেই হবে, এখন ওঠে ।
দ্বিতীয় পথিকের প্রবেশ
২ পথিক । ঐ আর-একজন লোককে পেয়েছি। কঙ্কর । কঙ্কর ৷ লোকটা কে ? ৩ । আমি কেউ না, বাবা, আমি লছমন, উত্তরভৈরবের মন্দিরে ঘণ্টা বাজাই । কঙ্কর । সে তো ভালো কথা, হাতে জোর আছে । চলো শিবতরাই । লছমন । যাব তো, কিন্তু মন্দিরের ঘণ্টা— কঙ্কর ৷ বাবা ভৈরব নিজের ঘণ্টা নিজেই বাজাবেন । লছমন । দোহাই তোমাদের, আমার স্ত্রী রোগে ভুগছে। কঙ্কর ৷ তুমি চলে গেলে তার রোগ হয়। সারবে, নয় সে মরবে- তুমি থাকলেও ঠিক তাই হত । হুব্বা । ভাই লছমন, চুপ করে মেনে যাও। কাজটাতে বিপদ আছে বটে, কিন্তু আপত্তিতেও বিপদ কম নেই- আমি একটু আভাস পেয়েছি ।
কঙ্কর ৷ ঐ-যে, নরসিঙের গলা শোনা যাচ্ছে । কী নরসিঙ, খবর ভালো তো ?
কয়েকজন লোককে লইয়া নরসিঙের প্রবেশ
নরসিঙ । এই দেখো, দল জুটিয়ে এনেছি। আরো কয়দল আগেই রওনা হয়েছে । কঙ্কর । তা হলে চলো, পথের মধ্যে আরো কিছু কিছু জুটবে । দলের একজন | আমি যাব না ।
কঙ্কর ৷ কোন যাবে না ? কী হয়েছে ?
উক্ত ব্যক্তি । কিছু হয় নি, আমি যাব না ।
কঙ্কর ৷ লোকটার নাম কী নরসিঙ ? নরসিঙ । ওর নাম বনোয়ারি, পদ্মবীজের মালা তৈরি করে । কঙ্কর । আচ্ছা, ওর সঙ্গে একটু বোঝাপড়া করে নিই- কেন যাবে না বলে তো । বনোয়ারি | প্ৰবৃত্তি নেই। শিবতরাইয়ের লোকের সঙ্গে আমার ঝগড়া নেই। ওরা আমাদের শত্ৰু rR
কঙ্কর । আচ্ছা, না-হয় আমরাই ওদের শক্র হলুম, তারও তো একটা কর্তব্য আছে ? বনোয়ারি । আমি অন্যায় করতে পারব না । কঙ্কর । ন্যায় অন্যায় ভাববার স্বাতন্ত্র্য যেখানে সেইখানেই অন্যায় হচ্ছে অন্যায়। উত্তরকুট বিরাট, তার অংশরূপে যে কাজ তোমার দ্বারা হবে তার কোনো দায়িত্বই তোমার নেই ।
বনোয়ারি । উত্তরকুটকে ছাড়িয়ে থাকেন এমন বিরাটও আছেন। উত্তরকৃটও তার যেমন অংশ, শিবতারাইও তেমনি ।
কঙ্কর । ওহে নরসিঙ, লোকটা তর্ক করে যে ! দেশের পক্ষে ওর বাড়া আপদ আর নেই।

